
GOUVÈNÈ CUOMO ANONSE PATENARYA ENTÈNASYONAL ANT ETA NEW YORK AK LETA IZRAYÈL POU 

DEVLOPE ENDISTRI NANO-TEKNOLOJI  

Akò ant the College of Nanoscale Science and Engineering ak Israeli Lead Innovation ak Ajans Lavant 

lan pral bay anpil milya dola nan nouvo envestisman ak anpil milye djòb teknik avanse nan New York 

ak Izrayèl. 

 

Jodi a, Gouvènè Andrew M. Cuomo te anonse siyati yon Pwotokòl-Dakò (MOU) pou kreye yon patenarya 

entènasyonal ant Eta New York ak Leta Izrayèl, nan yon kolaborasyon k ap konsène College of Nanoscale 

Science and Engineering (CNSE) ak Israeli Industry Center for Research & Development (MATIMOP), k ap 

ogmante biznis, teknoloji, ak relasyon ekonomik nan domèn nano-teknoloji k ap vanse, pandan l ap bay 

anpil milya dola nan nouvo envestisman ak kreyasyon anpil milye djòb nan teknoloji avanse nan New 

York ak Izrayèl.  

Gouvènè Cuomo di konsa, “Mwen fyè pou patenarya ant Leta Izrayèl ak College of Nanoscale Science 

and Engineering, k ap kontinye premye peyi nan endistri nano-teknoloji mondyal la. Patenarya sa a pral 

ranfòse relasyon eta nou an avèk Leta Izrayèl, pandan l ap envesti nan yon endistri k ap vanse pou kreye 

anpil djòb epi pou devlope ekonomi an isit la nan New York.”  

Gouvènè Adjwen Robert Duffy di konsa, “Patenarya sa a se poutan yon lòt egzanp fason Gouvènè 

Cuomo ranfòse repitasyon mondyal Eta New York kòm yon kote atraktif pou fè biznis epi pou kreye anpil 

djòb. Mwen di Leta Izrayèl mèsi poutèt li fè patenarya a avèk Eta New York pou asire kontinyasyon 

kwasans endistri nano-teknoloji mondyal la. Eta New York pran devan endistri sa a, epi mwen bat bravo 

pou Dr. Alain Kaloyeros pou kalite dirijan li ak travay di li sou akò sa a. Avèk patenarya sa a, College of 

Nanoscale Science and Engineering kapab kontinye fasilite domèn sa a k ap vanse ak devlope rapidman.”  

Nili Shalev, Minis Ekonomi Izrayèl pou Amerik-di-Nò, di konsa, “Akò sa a se premye etap enpòtan pou 

ankouraje kolaborasyon syantifik ak endistriyèl nan domèn kote toulède eta yo gen ekselans. Patenarya 

a pral pèmèt konpayi izrayelyen yo jwenn sant CNSE yo ki gen bon repitasyon, epi l ap pèmèt konpayi yo 

kolabore avèk konpayi prensipal ameriken ak konpayi milti-nasyonal ki nan kanpis yo. Li prezante anpil 

lòt opòtinite, tankou antrepriz miks endistriyèl R&D ak lavant, sinèji natirèl ant de (2) G450 Consortia 

toulède eta yo, ak amelyorasyon nan rechèch akademik nan echèl Nano. Mwen ta renmen felisite 

Gouvènè Cuomo, Gouvènè  Adjwen Duffy ak Dr. Alain Kaloyeros, Direktè Jeneral CNSE, poutèt yo sipòte 

pwojè sa a.”  

Dan Vilenski, Ansyen Prezidan filyal izrayelyen Applied Materials ak manm Konsèy Israeli National 

Nanotechnology Initiative, di konsa, “Nano-teknoloji se youn nan pi gwo domèn kote Izrayèl ak New 

York gen anpil bagay pou ofri. Izrayèl se premye peyi nan metwoloji ak enspeksyon nan mache semi-

kondiktè a, epi Eta New York te devlope youn nan premye sant nan lemonn pou rechèch nan echèl 

Nano, epi li pral jwe yon wòl enpòtan nan fòmasyon avni endistri sa a.”  

Chanselye State University of New York, Nancy Zimpher, di konsa, “Gouvènè a sipòte yon anviwònman 

inovasyon nan New York k ap atire syantifik enpòtan toupatou nan lemonn, epi avèk NanoCollege SUNY 

ki gen repitasyon mondyal la, posiblite pou avansman ak dekouvèt ap san limit. Se sèlman yon sistèm 

inivèsite premye klas tankou SUNY ki kapab kreye yon kolaborasyon entènasyonal nan envestisman ki 

gen enpòtans sa a. Mwen vle di nouvo patnè izrayelyen yo kijan nou kontan wè yo nan New York ak nan 

sistèm SUNY. Mwen sèten espètiz melanje nou ak pasyon nou pou ekselans akademik ak inovasyon 

teknik avanse pral bay bon jan rezilta.”  

Vis-Prezidan ak Direktè Jeneral CNSE, Dr. Alain Kaloyeros, di konsa, “Antan lòt temwayaj pwojè tounèf, 

vizyon estratejik, ak envestisman enpòtan Gouvènè Andrew Cuomo, ki vrèman fè New York vin episant 

pou endistri nano-teknoloji mondyal, NanoCollege kontan anpil pou antre nan patenarya sa a avèk Sant 

Endistri Izrayelyen ki gen anpil repitasyon. Nan eksplwate pouvwa inovasyon nano-teknoloji pou mete 

ansanm patnè sosyete ak inivèsite nan Etazini ak Izrayèl, kolaborasyon sa a prepare etap pou pwogrè 

enpòtan nan teknoloji echèl nano, epi louvri pòt pou devlopman teknoloji avanse k ap bay yon karyè 

enteresan ak opòtinite ekonomik pou moun ak konpayi ki toupatou nan New York Tounèf la.”  

Patenarya yo anonse jodi a ant CNSE ak MATIMOP, k ap aji sou non Office of the Chief Scientist (OCS) 

nan ministè Komès Endistriyèl ak Travay, ap devlope ak jwenn envestisman pou anpil milya dola nan 

endistri nano-teknoloji New York anba kalite dirijan Gouvènè Cuomo. Patenarya sa a pral fasilite ak 

ankouraje pwogram rechèch bilateral ak miltilateral, pwogram devlopman ak pwogram lavant nan 

teknoloji echèl nano ant sosyete yo ak enstitisyon akademik ki nan Etazini ak Izrayèl.  

Avèk akò a, gouvènman Izrayèl la afekte apeprè $300 milyon dola chak ane pou finanse aksè pou 

konpayi ak inivèsite izrayelyen yo nan dènye modèl enfrastrikti tranch 300mm ak tranch 450mm CNSE, 

sant, resous, ak teknoloji ki pa gen parèy nan lemonn. Answit, y ap prepare yon kanpay piblisite ak 

maketing pou atire enterè ak patisipasyon sosyete ak enstitisyon akademik Izrayèl.  

Poto-mitan kolaborasyon an se NanoCollege, edikasyon ki pi avanse nan nano-teknoloji, rechèch, 

devlopman, ak antrepriz deplwaman nan lemonn. Avèk plis pase $14 milya dola nan envestisman 

teknoloji avanse, plis pase 300 patnè sosyete global, ak yon apwòch ki deplwaye nan pati nò New York, 

CNSE nan sèl pozisyon pou sipòte premye kalite patenarya sa a.  

Akò a la pou pèmèt yon akèy rechèch ak devlopman nan nano-teknoloji (R&D),  pwototipaj, 

demonstrasyon ak aktivite lavant, tankou fasilitasyon patenarya pou ankouraje pwojè kolaborasyon ki 

vize R&D endistriyèl ak lavant; echanj enfòmasyon teknik ak espètiz pou ankouraje devlopman global 

teknoloji echèl nano pwochen jenerasyon an; ak òganizasyon seminè komen ak sesyon enfòmasyon pou 

amelyore kolaborasyon ant sosyete yo ak enstitisyon akademik yo nan New York ak Izrayèl.  

Domèn teknoloji espesifik ki vize pou premye kolaborasyon gen ladan sou-sistèm, detektè ak akseswa 

pou deplwaman nan anviwònman sal pwòp echèl nano; similasyon ak modlaj pou zouti ak teknoloji 

pwochen jenerasyon; ak zouti, pwosesis, ak tès teknoloji ki nesesè pou fasilite inovasyon enpòtan nan 

plizyè domèn nano-teknoloji pèmèt tankou nano-elektwonik, enèji, swen sante ak anpil lòt.  

Manm Kongrè Paul Tonko di konsa, “Patenarya sa a ant Eta New York ak Izrayèl se poutan yon prèv ki 

montre Capital Region non sèlman gen repitasyon sou yon echèl nasyonal, men nan echèl mondyal. Djòb 

nan inovasyon enèji pwòp ak kwasans ekonomik alontèm mande envestisman, epi Tech Valley te 

prepare fondasyon sa a depi plizyè ane. Kòm yon rejyon k ap vanse rapid pou djòb teknoloji avanse ak 

tout avantaj oksilyè ki vini apre yo, kalite patenarya sa yo Gouvènè Cuomo alatèt la, ap asire nou rete 

yon kote ki briyan pou kontinyasyon edikasyon, rechèch devlopman ak deplwaman kèk nan antreprenè 

inovasyon dènye modèl, ti biznis ak gwo konpayi nan lemonn.”  

Senatè Neil D. Breslin di konsa, “Sa a se yon patenarya dinamik ant Eta New York ak Leta Izrayèl ki pral 

kreye anpil djòb, jwenn yon envestisman ki pwouve, epi kontinye kite Capital Region fè pwogrè kòm yon 

kote ki pran devan nan endistri nano-teknoloji a. Mwen bat bravo pou Gouvènè Cuomo poutèt li alatèt 

kwasans nan nano-teknoloji nan New York, epi pou Leta Izrayèl poutèt li chwazi antre nan bon kalite 

patenarya sa a.”  

Manm Asanble Patricia Fahy di konsa, “Mwen kontan paske patenarya sa a ant Eta New York ak Leta 

Izrayèl pral non sèlman kreye anpil djòb men tou l ap ajoute anpil sipò ki trè nesesè pou devlopman 

ekonomik nan Capital Region. Mwen felisite Gouvènè poutèt li atire atansyon mondyal nan Eta New 

York nan domèn nano-teknoloji, epi mwen felisite Leta Izrayèl poutèt li chwazi pou fè biznis nan  

New York.”  

Majistra Jerry D. Jennings di konsa, “Mwen bat bravo pou Gouvènè Cuomo pou kalite dirijan li nan 

devlopman sektè nano-teknoloji Albany, epi mwen di Leta Izrayèl ak College of Nanoscale Science and 

Engineering mèsi pou travay di yo nan fè patenarya sa a vin yon reyalite. Sa a se yon gwo nouvèl pou 

Capital Region, ki deja sanble gen gwo kwasans nan endistri sa a, epi mwen espere asire pwogrè sa a ap 

kontinye.” 

Egzekitif Konte Albany, Daniel McCoy, di konsa, “Gouvènè Cuomo fè yon gwo djòb poutèt li alatèt fason 

pou bay gwo devlopman ekonomik, epi patenarya sa a ant Eta New York ak Leta Izrayèl se senpleman 

yon lòt egzanp. Mwen bat bravo pou Gouvènè a, Leta Izrayèl, ak College of Nanoscale Science and 

Engineering pou travay di yo nan devlopman patenarya sa a ki pral fasilite kreyasyon djòb, devlopman 

ekonomik ak pi bon atansyon entènasyonal pou eta nou an.” 

